
Ed. 515. Frumvarp til laga [210. mál]
um breyting á lögum nr. 70 28. apríl 1962, um tekjuskatt og eignarskatt.

(Eftir 2. umr. í Ed., 28. apríl.)

Samhljóða þskj. 452 með þessari breytingu:

1. gr. hljóðar svo:
4. gr. orðist svo:
Börn innan 16 ára aldurs, sem eru á framfæri foreldra sinna (stjúpforeldra,

kjörforeldra, fósturforeldra) eru ekki sjálfstæðir skattþegnar. Teljast tekjur þeirra
með tekjum foreldra, að undanskildum vöxtum af eignarskattfrjálsum innstæðum,
sbr. 2. mgr. 21. gr. Ef hreinar tekjur barns nema meira en 13000kr., er þó skatt-
stjóra heimilt að ákveða þvi skatt sem sjálfstæðum skattþegni, enda komi fram
tilmæli um það frá foreldrum. Hjá foreldrum skal þó alltaf telja til tekna 13000
kr. af tekjum barnsins, en hjá barninu það, sem umfram er.

Með tekjum barna, sem eru i foreldrahúsum og eru sjálf skattgreiðendur, telst
eigi það framfæri, sem þau fá að nokkru eða öllu leyti hjá heimilisföður, nema
það sé endurgjald fyrir vinnu við atvinnurekstur hans.

Eignir barna innan 16 ára aldurs teljast með eignum foreldra (stjúpforeldra,
kjörforeldra, fðsturforeldra) að undanskildum eignarskattfrjálsum innstæðum, sbr.
1. mgr. 21. gr. Heimilt er þó skattstjóra að ákveða börnum sérstaklega eignarskatt,
ef tilmæli koma fram um það frá foreldrum.


